
TOʻQIMACHILIK SANOAT 
MAXSULOTLARI EKSPORT 
FAOLIYATI TAHLILI VA 
BRENDDA LIDERLIK 
TUSHINCHALARI

Abdulazizova Xushnoza Nayabovna
Toshkent to‘qimachilik va yengil sanoat instituti 
“Iqtisodiyot” fakulteti, 
“Buxgalteriya hisobi va marketing”  kafedrasi
katta o‘qituvchisi xushnozaxon@gmail.com 

Annotatsiya. Ushbu maqolada, brendda liderlik tushinchasi hamda respublika sanoat ishlab chiqarish hajmi, korxonalar 
soni boʻyicha yuqori koʻrsatgichlarga ega hududlar, Shuningdek, toʻqimachilik mahsulotlari eksporti va eksport tarkibi 
tadqiq etildi.

Kalit soʻzlar: Brend, Brendda liderlik, Sanoat, Sanoat ishlab chiqarish, FHI, eksport, mahalliy mahsulot, brendlar, xalqaro 
bozorlar, reklama, “Made in Uzbekistan”.
Abstract. This article examines the concept of brand leadership and regions with high indicators in terms of industrial 
production volume and the number of enterprises in the republic, as well as textile exports and export structure.

Key words: Brand, Brand leadership, Industry, Industrial production, FHI, export, local products, brands, international 
markets, advertising, "Made in Uzbekistan".
Аннотация. В данной статье рассматривается понятие бренд-лидерства и регионы с высокими показателями по 
объему промышленного производства и количеству предприятий в республике, а также экспорту текстильной 
продукции и структуре экспорта.

Ключевые слова: Бренд, Лидерство бренда, Промышленность, Промышленное производство, FHI, экспорт, 
местные продукты, бренды, международные рынки, реклама, «Сделано в Узбекистане».

K I R I S H
Jahon iqtisodiyotida toʻqimachilik sanoati eng qadimgi va anʼanaviy sohalardan biri boʻlishiga qaramasdan, 

bugungi kungacha toʻqimachilik sanoatini iqtisodiy jihatdan rivojlantirish metodologiyasini takomillashtirish 
muammosi yetarlicha oʻrganilmagan. “Jahon toʻqimachilik bozorining global hajmi 2023-yilda 1,837.27 milliard 
AQSH dollarini tashkil etgan bo‘lib, shundan 52,2 foizi Xitoy, 6,9 foizi Hindiston, 5,3 foizi AQSH va 1,9 foizi 
Turkiya davlatlari hissasiga toʻgʻri keladi. 2024-yildan 2030-yilgacha jahon toʻqimachilik bozorining global 
hajmi (CAGR) 7,4 foizga oʻsishi kutilmoqda” [1]. Toʻqimachilik mahsulotlariga talab yildan yilga ortib borishi, 
toʻqimachilik sanoat tarmogʻini iqtisodiy jihatdan rivojlantirish tizimini takomillashtirish va ularni joriy etilishini 
taʼminlash dolzarb masala boʻlib qolmoqda.

Jahonda toʻqimachilik sanoati iqtisodiy jihatdan rivojlantirish boʻyicha olib borilgan ilmiy tadqiqotlar amalga 
oshirilgan. Xususan, Balanced Scorecard (BSC) Balanslangan koʻrsatkichlar tizimi, (KPI- key performance 
indicators) Eng muhim samaradorlik koʻrsatkichlari, Forsight va Benchmark texnologiyalari, “Lean production” 
tejamkor ishlab chiqarish, (SMED (Single Minute Exchange of Dies – dastgohlarni tezkor sozlash), 5 S tizimi, jami 
ishlab chiqarishning texnik holati tahlili (total productive maintenance, TPM)) tizimini joriy etish, RP (Resource 
Planning – recurclarni rejalashtirish), ERP (Enterprise Resource Planning – korxona recurclarini rejalashtirish), 
CSRP (Customer Synchronized Resource Planning – resurslarni mijozlar bilan sinxron rejalashtirish) kabi 
konsepsiyalarni toʻqimachilik korxonalarida qoʻllash amaliyotini yanada takomillashtirishga bagʻishlangan ilmiy 
tadqiqotlarni amalga oshirishga eʼtibor qaratilmoqda.

Oʻzbekiston iqtisodiyotining muhim tarmogʻi sifatida toʻqimachilikni sifat jihatidan jadal rivojlantirish yuzasidan 
keng qamrovli va maqsadli dasturiy choratadbirlar amalga oshirilmoqda. Bu borada, Oʻzbekiston Respublikasi 
Prezidentining 2022-yil 28-yanvardagi PF-60-son “2022-2026-yillarga moʻljallangan yangi Oʻzbekistonning 
taraqqiyot strategiyasi toʻgʻrisida”gi Farmoni qabul qilindi. Farmonning 3-bandiga koʻra, milliy iqtisodiyotni jadal 
rivojlantirish va yuqori oʻsish surʼatlarini taʼminlashda muhim boʻlgan ustuvor vazifalar belgilab olingan boʻlib, 
ushbu vazifalar sohaning istiqbolli rivojlanishini taʼminlaydi. Mazkur vazifalarning samarali ijrosi mamlakatimizda 
sanoat tarmogʻi, xususan toʻqimachilik sohasi faoliyati baholashning takomillashtirishni taqozo etadi.

M A V Z U G A  O I D  A D A B I Y O T L A R  S H A R H I
Sanoat tarmoqlarini iqtisodiy jihatdan rivojlantirish boʻyicha qator tadqiqotlarda eʼtibor qaratilgan. 

Jumladan, sanoat tarmoqlarini iqtisodiy rivojlantirishning zamonaviy nazariyalari va uni boshqarishning oʻziga 
xos jihatlariga xorijiy olimlar V.Ryugemer, L.Frederikson, G.Kerein, K.Veber, F.Karrillo, K.Klinsevich, K.Miyazaki 
[4] kabilar tomonidan tadqiq etilgan. Mustaqil davlatlar hamdoʻstligi (MDH) davlatlarida sanoat tarmoqlarini 
iqtisodiy jihatdan rivojlantirish boʻyicha, ularni baholash, strategiyalarini ishlab chiqish va takomillashtirishga oid 
E.V.Yevtushenko, Z.M.Isakova, L.Kalacheva, I.Lapina, S.F.Sayfulina, L.A.Klimova, S.A.Knyazev, V.A.Pazderina, 
K.A.Sannikova, L.I.Shamgulova, YE.S.Belyayeva, G.B.Gorbunova, S.V.Yeremeyeva, G.I.Jits, D.I.Kokurin, 
T.V.Kolosova, S.V.Kochetkov, YE.A.Lyaskovskaya, L.A.Pancheva, V.N.Suyazov kabi olimlar izlanishlarida aksini 
topgan. Oʻzbekistonda N.M.Maxmudov, M.R.Boltaboyev, SH.N.Zaynutdinov, M.A.Maxkamova, SH.I.Otajonov, 
N.M.Rasulov, B.A.Abdullayev, G.D.Xasanova, T.Z.Toshpulatov, I.I.Soliyev, G.B.Shanazarova, O.E.Ernazarov, 
G.SH. Xankeldiyevalar[5] kabi olimlar izlanishlarida sanoat tarmoqlarini iqtisodiy

T A D Q I Q O T  M E T O D O L O G I YA S I
Statistik tahlil va Emperik tadqiqot asosida, respublika sanoatining ayrim koʻrsatgichlari, toʻqimachilik 

mahsulotlarining eksport hajmi dinamikasi o‘rganildi

T A H L I L  V A  N A T I J A L A R 
Bugungi kunda respublikamizda 55,6 mingta sanoat korxonalari faoliyat koʻrsatmoqda, shundan 10,7 

mingtasi (roʻyxatdan oʻtgam korxonalar umumiy sonining 19,2 % ) Toshkent shahriga shahriga, 6,2 mingtasi 
11,2 % Toshkent viloyatiga, 5,6 mingtasi 10,1 % Fargʻona viloyatiga, 4,7 mingtasi 8,5 % Samarqand viloyatiga 
va 4,4 mingtasi 7,8 % Andijon viloyatiga toʻgʻri kelmoqda.

Statistika agentligining ma’lumotlariga tayanadigan boʻlsak respublika bo‘yicha 2024 – yilning yanvar-
dekabr oylarida respublika korxonalari tomonidan 885,8 trln so‘mlik sanoat mahsulotlari ishlab chiqarilgan 
bo‘lib, 2023 – yilning yanvar-dekabr oylariga nisbatan sanoat ishlab chiqarishining fizik hajmi indeksi 106,8 % 
ni tashkil etdi.

2024-yilning yanvar-dekabr oylarida to‘qimachilik mahsulotlari ishlab chiqarishning ishlab chiqaradigan 
sanoat tarkibidagi ulushi 11,9 % ni tashkil etgan, o‘tgan yilning tegishli davriga nisbatan fizik hajm indeksi 11,1 
% ga koʻpayib, ishlab chiqarish hajmi 89 451,2 mlrd so‘mga to‘g‘ri keladi. 1-grafik (2020-2024-y)

1-grafik.
Manba: O‘zbekiston respublikasi prezidenti huzuridagi statistika agentligi ma’lumotlari asosida muallif 

ishlanmasi.

Shu oʻrinda aytib oʻtish kerakki, toʻqimachilik mahsulotlari ishlab chiqarish –toʻqimachilik tolasini tayyorlash 
va yigirish, shuningdek, toʻqimachilik gazlamalarini va tayyor toʻqimachilik mahsulotlarini ishlab chiqarish, 
toʻqmachilik mahsulotlariga va kiyimlarga bezak berish, kiyimlardan tashqari tayyor toʻqimachilik mahsulotlarini 
ishlab chiqarishni oʻz ichiga oladi.

Kiyim ishlab chiqarish – barcha materiallardan (masalan, teri, toʻqimachilik gazlamalari, toʻqilgan va trikotaj 
gazlamalari va h.k.) barcha tikish mahsulotlarini (tayyor yoki alohida buyurtma boʻyicha qilingan), kiyimlarning 
barcha turlari (masalan, ustki kiyim, erkaklar, ayollar va bolalar uchun ichki kiyimlar, ish, ofis, kundalik yoki sport 
kiyimlari va h.k.) va aksessuarlarni ishlab chiqarishni oʻz ichiga oladi.2-grafik

2-grafik. 
Manba: O‘zbekiston respublikasi prezidenti huzuridagi statistika agentligi ma’lumotlari asosida muallif 

ishlanmasi.

Yuqorida qayd etilgan ma’lumotlarga asoslangan xolda quyidagicha xulosa qilishimiz mumkin, 2024- 
yilning yanvar-dekabr oylarida kiyim ishlab chiqarishning ishlab chiqaradigan sanoat tarkibidagi ulushi 4,5 % 
bo‘lib, o‘tgan yilning tegishli davriga nisbatan fizik hajm indeksi 9,4 % ga oshdi va ishlab chiqarish hajmi 33 
764,2 mlrd so‘mga to‘g‘ri keldi.

1-jadval. 2024 yilda to‘qimachilik mahsulotlari eksporti hajmining dinamikasi
IP-Kalava 1 237,3 million dollar

Tayyor to‘qimachilik mahsulotlari 1 124,5 million dollar
Trikotaj mato 292,1 million dollar
Gazlama 145,9 million dollar
Paypoq 42,6 million dollar
Jami 2.9 milliard dollar

Manba: [3]

Jadvaldan ko‘rinib turibdiki, 2024-yilda O‘zbekiston 2,9 milliard dollarga yaqin mahsulot eksport qilgan. 
Shundan ip-kalava – 1237,3 million dollar, tayyor to‘qimachilik – 1124,5 million dollar, trikotaj – 292,1 million 
dollar, doka – 145,9 million dollar, paypoq – 42,6 million dollarni tashkil etdi. Bu umumiy eksport hajmining 
10,6 foizini tashkil etdi. 2025-yil yanvar oyida ishlab chiqarish sanoatida to‘qimachilik mahsulotlarining ulushi 
13,6 foizni tashkil etdi, fizik hajm indeksi o‘tgan yilning mos davriga nisbatan 3,6 foizga o‘sganligini ko‘rishimiz 
mumkin.

Shuningdek, statistik ma’lumotlar tahlili shuni ko‘rsatadiki, 2018-yilda to‘qimachilik mahsulotlari eksporti 
hajmi 1,3 milliard AQSH dollarini tashkil etgan bo‘lsa, 2019-yilda bu miqdor 1,5 milliard AQSh dollarini, 2020-
yilda – 1,9 milliard AQSh dollarini, 2021-yilda – 2,9 milliard AQSh dollarini, 2022-yilda qariyb 3,3 milliard dollarni 
tashkil etadi. AQSh dollarida bo‘lgan bo‘lsa, 2023-yilda 3,1 milliard AQSh dollarini, 2024-yilda esa 2,9 milliard 
dollarni tashkil etganini ko‘ramiz.

Savdo-sanoat palatasi mahalliy mahsulotlar va brendlarni xalqaro bozorlarda targ‘ib qilish, joylashtirish va 
reklama qilish maqsadida “Made in Uzbekistan” dasturini amalga oshirmoqda. [3]

Jahon iqtisodiy hamjamiyati rivojlanishining hozirgi bosqichi jahon xo‘jaligi aloqalarining globallashuvi va 
baynalmilallashuvi bilan tavsiflanadi, bunday sharoitda xalqaro raqobat va milliy iqtisodiyotning raqobatbardoshlik 
muammolari dolzarb ahamiyat kasb etadi.

Har qanday mamlakatda ichki bozorda raqobatning mavjudligi bozor xo‘jaligi muvaffaqiyatli faoliyat 
ko‘rsatishining asosiy ko‘rsatgichi hisoblanadi. Jahonning ko‘plab mamlakatlarida, jumladan, o‘tish iqtisodiyotiga 
ega bo‘lgan mamlakatlarda raqobat to‘g‘risida qonunlarning qabul qilinganligi va mazkur masalalar bilan 
shug‘illanuvchi milliy tashkilotlarning tashkil etilganligi ushbu xolatni tasdiqlab turibdi.[6]

Mahsulotni jahon bozoriga eksport qilishda, mahsulot bozorda o‘z istemolchisiga ega bo‘lishda brend 
muhim ahamiyat kasb etadi. Bozorda mahsulot va brendlarning ko‘p ekanligini inobatga oladigan bo‘lsak 
brendda liderlik tadbirkorning bozorda qolishini taminlaydi.

Brendda liderlik yoki bozorda liderlik, iste’molchilar ongida brendni eng yetakchi ekanligini anglatuvchi 
tushuncha. Brendda liderlik - tegishli brend bo‘yicha xukmronlikni anglatuvchi tushuncha. Ushbu brend o‘ziga 
xos bo‘lgan determinant, noyob xususiyatlariga ega bo‘lganligini aks ettiradi.

Barcha korxonalar uchun brend yaratish o‘zining samarasini beradi va brendning yetakchilik modeli esa 
kuchli brendlarni yaratish uchun zarur bo‘lgan istiqboldir. 

Brend yetakchiligiga erishish quyidagilarni o‘z ichiga oladi.
Birinchisi, brendni ishlab chiqish va boshqarish. 
Ikkinchisi - strategik yo‘nalishni ta’minlaydigan keng qamrovli brend arxitekturasini ishlab chiqish. 
Uchinchisi, asosiy brendlar uchun motivatsion brend identifikatsiyasini o‘z ichiga olgan brend strategiyasini 

ishlab chiqish, shuningdek, brendni ajralib turadigan va mijozlar bilan rezonanslashadigan pozitsiyani ishlab 
chiqishdir.

To‘rtinchisi, natijalarni kuzatib borish tizimi bilan birgalikda samarali va maqsadli brend yaratish dasturlarini 
ishlab chiqishdir.

1-rasm. Brendda liderlik vazifalari.

Brendning arxitekturasi (brand architecture) - bu kompaniyalarning brendlari iyerarxiyasi (brand hierarchy), 
uning marketing strategiyasining aksi, shuningdek, barcha tovar elementlarining izchilligi va og‘zaki-vizual 
tartibidir.

Brend arxitekturasi - brend portfeli tuzilishini va ma’lum bir mahsulot taklifiga asoslangan brendlaming 
tarkibi (tuzilishi) sifatida tushuniladi. Brend portfeli / tovar portfeli ma’lum bir prinsip asosida tuzilgan va bir-biri 
bilan o‘zaro bog‘langan brendlar to‘plamini anglatadi.

Yangi mahsulotlar va xizmatlarning muvaffaqiyatli chiqarilishi firmalarning uzoq muddatli moliyaviy 
farovonligi uchun eng muhim ahamiyatga ega. Firmalar o‘zlari taklif etayotgan turli xil brendlar va mahsulotlar 
va xizmatlar bo‘yicha brend kapitalini maksimal darajada oshirishi kerak. Ularning brend arxitekturasi 

strategiyasi barcha yangi va mavjud mahsulot va xizmatlarga qaysi brend elementlarini tatbiq etishini belgilaydi 
va bu iste’molchilarga ushbu mahsulotlar va xizmatlarni tushunishda va ularni tushunishiga yordam beradigan 
vositadir.

Ko‘pgina firmalar murakkab brend arxitektura strategiyalaridan foydalanadilar. Masalan, brend nomlari bir 
nechta brend nomlari elementlaridan (Toyota Camry XLE) iborat bo‘lishi va bir qator mahsulotlarga (Toyota 
cars yoki tracks) qo‘llanilishi mumkin. Firmaning brend arxitekturasi strategiyasini tavsiflashning eng yaxshi 
usuli qanday ? Firma mahsulotlarining barcha turlari bo‘yicha brend kapitalini eng yaxshi boshqarish uchun 
brend nomlari va boshqa brend elementlarining to‘g‘ri kombinatsiyalarini tanlash bo‘yicha qanday ko‘rsatmalar 
mavjud ?.

Ushbu savollarga javob berishda brend arxitekturasini tushunish lozim.[6]
Samarali brend arxitekturasi strategiyasini ishlab chiqish uchun uch bosqichli jarayonni belgilash lozim. Ikkita 

muhim strategik vosita hisoblangan “brend portfeli” va “brend iyerarxiyasi” o‘rtachidagi turli xil munosabatlami 
belgilash orqali brend arxitekturasi strategiyasini tavsiflash va shakllantirish imkoniyati mavjud. Shuningdek, 
korporativ brending strategiyasi ham muxim brend arxitekturasini yaratishda keng o‘rganilishi lozim. 

Brend salohiyatiga erishish uchun tovar kengaytmalarining maqbul ketma-ketligini diqqat bilan rejalashtirish 
muhimdir. Asosiy kalit har bir kengaytmaning tenglik ta’sirini va farq nuqtalarini aniq baxolashdir. Brend 
qonuniyatlariga rioya qilish va “kichik qadamlar” orqali brendni ehtiyotkorlik bilan oshirish orqali sotuvchilar 
brendlaming ko‘p joylarni egallashini ta’minlashlari mumkin.

X U L O S A  V A  T A K L I F L A R
Xulosa o‘rnida aytishimiz lozimki, Brend kapitalini boshqarishning asosiy jihati to‘g‘ri brendlash strategiyasini 

qabul qilishdir. Mahsulotlarning brend nomlari odatda turli xil nomlar va boshqa brend elementlarining 
kombinatsiyasidan iborat.

Firma uchun brend arxitektura strategiyasi firma sotadigan turli xil mahsulotlar yoki xizmatlar uchun qaysi 
tovar elementlarini qo‘llashni tanlaganligini aniqlaydi. Bir nechta vositalar brend arxitektura strategiyasini 
ishlab chiqishda yordam beradi. Brendmahsulot matritsasini, brend portfelini va brend iyerarxiyasini mijozlar, 
kompaniyalar va raqobatbardosh jihatlar bilan birlashtirish marketing menejeriga eng yaxshi brend arxitektara 
strategiyasini shakllantirishga yordam beradi. 

Marketologlar mavjud tovar kapitalini yangi mahsulotga qanchalik samarali jalb qilganliklari, shuningdek, 
kengaytma, o‘z navbatida, mavjud bo‘lgan asosiy brendning tengligiga qanday hissa qo‘shishi bilan potensial 
kengaytmalarni baholashlari kerak. Matritsaning ustunlari mahsulot va brend aloqalarini aks yettiradi va har 
bir toifadagi bozorga chiqariladigan tovarlam ing soni va tabiati bo‘yicha brend portfelining strategiyasini aks 
yettiradi.Firma o‘ziga jalb qilish uchun toifadagi bir nechta brendlarni taklif qilishi mumkin.

Savdo-sanoat palatasi mahalliy mahsulotlar va brendlarni xalqaro bozorlarda targ‘ib qilish, joylashtirish 
va reklama qilish maqsadida “Made in Uzbekistan” dasturini amalga oshirmoqda. Dastur doirasida tarmoq 
korxonalarini “bozorlar” bilan ishlashga o‘rgatish, ularning asl mahsulotlarini “bozorlar”ga joylashtirishga 
ko‘maklashish, shuningdek, mahalliy brendlarni yaratish va targ‘ib qilish bo‘yicha chora-tadbirlarni amalga 
oshirish sohaning mamlakat iqtisodiyotidagi ahamiyati isbotidir.

Foydalanilgan adabiyotlar ro‘yxati 
1.	 https://www.grandviewresearch.com/industry-analysis/textile-market
2.	 https://stat.uz/uz O‘zbekiston respublikasi prezidenti huzuridagi milliy statistika agentligi rasmiy sayti.
3.	 Zayniddin To‘xtayev https://orcid.org/0000-0001-8304- TOʻQIMACHILIK KORXONALARIDA XALQARO 

SERTIFIKATLARNING JORIY ETILISHI VA EKSPORT FAOLIYATI KOʻRSATKICHLARI. (2025). In Ilgʻor iqtisodiyot va 
pedagogik texnologiyalar. https://doi.org/10.60078/3060-4842-2025-vol2-iss2-pp268-274

4.	 В.Рюгемер «Новая техника старое-обшество. Перевод с неметского В.Иванова. – М. Полтиздат, 1988 – 252 с. 
https://www.kernunternehmensnach-folge.com/weiche-faktoren-steigerung-unternehmenswertes

5.	 Maxmudov N.M., Madjidov Sh.A. “Investitsiyalarni tashkil etish va moliyalashtirish” Oʻquv qoʻllanma. T.: TDIU 86 (2010). 
6.	 M.G.Umarxodjayeva, S.B.Maxmudov Raqobatbardoshlik Toshkent 2021



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 11

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


